
GOUVÈNÈ CUOMO ANONSE NOMINASYON NAN ADMINISTRASYON AN 

Gouvènè Andrew M. Cuomo jodia te anonse yon kantite nominasyon nan administrasyon li an. Moun yo 

ki te anonse jodia te bati sou yon ekip ki deja divès ak gen talan ki angaje pou ranfòse refòm ajanda 

dinamik Gouvènè a, e yo pote yon laj varyete dekouvèt ak ekspètiz pou sèvis nan gouvènman eta. Anons 

jodia reprezante premye faz efò rekritman dezyèm tèm Gouvènè a, avèk plis anons ki pral fèt nan jou ak 

semèn kap vini yo. 

 

“Nouvo lide ak talan yo enpòtan pou inovasyon ak siksè. Ekip sa a pral bati sou pwogrè ekstraòdinè ki te 

fèt pandan katran ki sot pase yo nan pote eksperyans, enèji ak pèspektiv nouvo sou tab la,” Gouvènè 

Cuomo te deklare. “Sa a se yon gwoup moun ki enkwayableman akonpli ak angaje, e mwen fyè pou m 

akeyi yo nan nouvo wòl yo. Ansanm nou pral kontinye fè Eta New York ale delavan.” 

 

Bill Mulrow te jwenn nominasyon kòm Sekretè pou Gouvènè a. Li siksede Lawrence Schwartz, ki kite 

administrasyon an pou sektè prive a. 

 

Mesye. Mulrow gen plis pase 30 ane eksperyans nan biznis, gouvènman ak politik. Li posede yon vas 

varyete eksperyans nan alafwa sektè prive ak piblik, li te sèvi nan plizyè pozisyon nan sektè finansye 

epitou li te sèvi nan yon laj varyete pozisyon politik ak gouvènman lokal, eta ak federal. Pa twò lontan de 

sa Mesye. Mulrow te yon Direktè Manadjè Prensipal nan Blackstone, pi gwo atou altènatif 

administratasyon nan mond lan. Anplis de karyè biznis li, Mesye. Mulrow te travay nan plizyè pozisyon 

piblik pandan tout karyè l, sa ki enkli kòm moun Gouvènè Cuomo nome antanke Prezidan Ajans Finans 

Lojman Eta New York ak Ajans Ipotekè Eta New York. Anvan sa, li te travay kòm yon Komisyonè 

Komisyon Spesyal sou Konpansasyon Jidisyè, Direktè Federal Home Loan Bank New York, Direktè 

Minisipal Asistans Kòporasyon pou Vil New York, Direktè Devlopman Kòporasyon Nasyonzini, Prezidan 

Ajans Devlopman Endistriyèl Konte Westchester, ak Prezidan Konsèy Rent Guideline Vil New York. Li te 

Vis Prezidan Pati Demokratik Eta New York, Konseye Prensipal pou Kanpay Re-eleksyon Mario Cuomo 

(1990), ak Manadjè Adjwen Kanpay premye kous nan Kongrè pou Barney Frank (1980). Mesye. Mulrow 

te travay egalman nan yon kantite pozisyon akademik ki gen ladan Komisyon Konseye pou Sant 

Taubman pou Eta ak Gouvènman Lokal nan Harvard Kennedy School. Li te resevwa plizyè pri sivik ak 

kominotè sa ki gen ladan Prim Imanitè Komisyon North American Boards of Rabbis ak Prim Imanitè Roy 

Wilkins New York State NAACP. Li se yon diplome nan John F. Kennedy Lekòl Gouvènman nan Inivèsite 

Harvard ak nan Yale College kote li te gradye avèk onè Cum Laude e li te yon finalis Rhodes Scholar. 

Patricia Gatling te jwenn nominasyon kòm Sekretè Adjwen pou Dwa Sivil. Madam. Gatling rantre nan 

administrasyon an apati Komisyon Vil New York sou Dwa Imen kote li te travay kòm Komisyonè ak 

Prezidan depi 2002. Pandan li te nan pozisyon sa, li te egalman yon konsiltan ajans nan Biwo Pwokirè 

Distri Konte Fulton, Pwodiktè Egzekitif Batay pou Jistis (Fighting): Vwa New York nan Mouvman Dwa 

Sivil, ak yon antrenè prensipal Jistis Kriminèl nan Kolèj John Jay. Anvan sa, Madam. Gatling te travay kòm 

Premye Asistan Pwokirè Distri nan Biwo Pwokirè Distri Konte Kings epi kòm Asistan Spesyal Pwokirè 

Jeneral nan Biwo pou Envestige Koripsyon nan sistèm Jistis Kriminèl Vil New York. Madam. Gatling se 

yon manm nan Konsèy Administrasyon pou Fon Avoka New York pou Pwoteksyon Kliyan. Li gen yon 

lisans nan Johns Hopkins University ak yon doktora nan University Maryland School of Law. 

 

Linda Lacewell te jwenn nominasyon Konseye pou Gouvènè a. Li pral konsevwa premye sistèm nan tout 

eta pou etik, ris ak konfòmite nan ajans ak otorite yo. Madam. Lacewell te yon ansyen Konseye Spesyal 

pou Gouvènè a. Li te achitèk pou OpenNY, yon inisyativ done lib modèn eta. Madam. Lacewell te anvan 

sa yon Konseye Espesyal pou Pwokirè Jeneral Cuomo, kote li te sipèvize ankèt pay-to-play fon pansyon 

piblik ak ankèt sou asirans sante andeyò rezo, toulède te kondwi nan refòm sistèm nan nivo nasyonal. Li 

te pase nèf ane kòm yon Avoka Adjwen Etazini Pou Distri Lès New York, sa ki enkli dezan nan gwoup 

travay Enron, e li te resevwa meday Henry L. Stimson ak prim Pwokirè Jeneral pou Sèvis Eksepsyonèl. Li 

te resevwa degre Bakaloreya nan Art nan Nouvo Kolèj Inivèsite Florida ak Doktè Jiris li avèk onè nan 

Inivèsite Miami School of Law. Li te grefye pou yon Jij Distri Etazini pou Distri Sid Florida. Li se yon 

pwofesè adjwen sou lwa nan New York University School of Law, lap anseye etik nan Gouvènman, e li te 

yon ansyen pwofesè lwa nan Fordham University School of Law, anseye lwa sou Kriminalite 

Entènasyonal. 

 

Alphonso B. David pral nome Konseye nan dat 1ye Avril – li pral pran plas Seth Agata, ki pral travay kòm 

konseye pou Gouvènè a jiska peryòd sa a. Mesye, David se yon avoka, pwofesè lalwa ak konseye politik 

avèk eksperyans jesyon ak jiridik enpòtan nan sektè piblik, prive ak non-pwofi. Nan janvye 2011, 

Gouvènè Cuomo te nome Mesye. David pou l travay kòm Sekretè Adjwen ak Konseye pou Dwa Sivil, 

premye pozisyon nan kalite sa nan Eta New York. Nan wòl sa a, li responsab pou yon laj varyete kesyon 

legal, politik, lejislativ ak operasyonèl ki afekte dwa sivil ak travay nan tout eta. Anvan li te antre nan 

Biwo Gouvènè a, Mesye. David te travay kòm Pwokirè Jeneral Adjwen pou Dwa Sivil pou Biwo Pwokirè 

Jeneral Eta New York, kote li te jere Planifikasyon Stratejik, Devlopman ka ak analiz politik e li te sipèvize 

Pwokirè Jeneral Adjwen an sou envestigasyon ak konfli ki soti nan diskriminasyon pou rive a fwod nan 

imigrasyon. Li te sèvi anvan sa kòm Komisyonè Adjwen ak Konseye Spesyal nan Divizyon Dwa Imen Eta 

New York, yon anplwaye litigation nan Kabinè Avoka Blank Rome LLP, ak yon avoka anplwaye nan 

Defans Legal Lambda ak Fon Edikasyonèl. Nan Lambda, Mesye. David te plede koz dwa sivik nan peyi a 

sa ki te afekte lesbyèn, omoseksyèl, bi-seksyèl ak moun ki trans-seksyèl yo e avèk sa yo kap viv avèk VIH 

sa ki gen ladan dwa pou marjyaj, paran ak aksè a swen sante. Aktyèlman lap travay tou kòm yon 

pwofesè adjwen lalwa nan Benjamin N. Cardozo School of Law, kote li anseye yon kou sou Lwa 

Konstitisyonèl. Mesye. David se yon diplome nan Inivèsite Maryland ak Temple University School of Law 

e li te travay kòm krefye jiridik pou Onorab Clifford Scott Green nan Distri Tribinal Etazini pou Distri Lès 

Pennsylvania.  

Mary Beth Labate te jwenn nominasyon kòm Direktè Bidjè pou Divizyon Bidjè Eta New York (DOB). Depi 

2012, Madam. Labate te travay kòm Premye Direktè Adjwen Bidjè pou DOB, kote li jwe yon wòl santral nan 

devlope yon plan finansye pou Eta ki ranfòse vizyon fiskal responsab Gouvènè a epi negosye avèk lelislati Eta 

New York sou yon varyete bidjè ak pwoblèm ki gen rapò a politik. Madam. Labate te patisipe dirèkteman nan 

yon kantite akonplisman fiskal enpòtan, sa ki gen ladan kenbe depans Eta a de pousan, refòme pwogram 

Medicaid pou konsiderableman limite kwasans, ak devlopman ak pwomosyon pou $60 milya nan èd federal 

an repons a gwo tanpèt Sandy. Anvan wòl li kòm Direktè Adjwen Bidjè, Madam. Labate egalman te dirije yon 

kantite inite ak seksyon nan DOB responsab pou devlopman ekonomik, otorite piblik, ak byennèt ak travay. Li 

te egalman okipe pozisyon nan Depatman Park Eta New York, Rekreyasyon ak Prezèvasyon Istorik ak New 

York State Homes and Community Renewal. Li te resevwa yon lisans nan University Notre Dame ak yon 

Metriz nan Administrasyon Piblik nan Rockefeller Lekòl Afè Piblik nan SUNY Albany. 

 

Melissa DeRosa te jwenn nominasyon kòm Direktè Kominikasyon ak Konseye Stratejik pou Gouvènè a. 

Depi Avril 2013, Madam. DeRosa te travay kòm Direktè Kominikasyon, kontwole kominikasyon anjeneral 

ak laprès pou Chanm Egzekitif ak plis pase 50 ajans eta. Li pral kontinye konsève pozisyon Kominikasyon 

an ak jwe yon wòl elaji nan apwoòch stratejik administrasyon an pou adopte politik. Anvan li te antre 

nan administrasyon Gouvènè a, Madam. DeRosa te travay nan Biwo Pwokirè Jeneral la kòm Manm 

Adjwen nan Kabinè a epi kòm Chèf Kabinè pa Entèrim. DeRosa te alatèt efò biwo a pou negosye ak 

adopte dènye pake refòm dinamik sou medikaman sou preskripsyon, I-STOP (Lwa sou Sistèm Entènèt 

pou Swivi sou Preskripsyon). DeRosa te sèvi kòm Direktè Eta New York pou Organizing for America, 

òganizasyon nasyonal aksyon politik Prezidan Obama. Anvan li te rantre nan OFA, Madam. DeRosa te 

sèvi kòm direktè kominikasyon ak lejislasyon pou Cordo and Company, yon antrepriz afè gouvènman ki 

baze nan Albany. Li te manadjè kanpay tou pou Tracey Brooks pou Kongrè, sekretè adjwen laprès pou 

Manm Kongrè Nydia Velazquez, ak sekretè adjwen laprès pou Kanpay Lwa sou Koneksyon nan Transpò 

Eta New York ki te gen siksè “Vote Wi” nan ane 2005. Li gen yon lisans nan Relasyon Endistri ak Travay 

ak yon Metriz nan Administrasyon Piblik, nan Cornell University. Li te sèvi nan konsèy egzekitif Women’s 

Leadership Forum Network Komite Nasyonal Demokratik. 

 

Rick Cotton te jwenn nominasyon kòm Konseye Spesyal pou inisyativ entè-ajans. Mesye. Cotton antre 

nan administrasyon an apre 25 ane nan NBC Universal, kote li te okipe yon kantite pozisyon kòmanse 

nan ane 1989, enkli 20 ane kòm EVP ak Konseye Jeneral e katran nan London kòm Prezidan ak Direktè 

Jesyon CNBC Europe. Li te travay tou kòm Sekretè Egzekitif pou Depatman Sante Etazini. Edikasyon ak 

Byennèt anba Sekretè Joseph A. Califano, Jr. ak Asistan Spesyal pou Enèji Renouvlab a Sekretè Adjwen 

Enèji John Sawhill nan Depatman Enèji Etazini. Mesye. Cotton te resevwa yon A.B. nan Harvard College 

ak yon Doktora nan Yale Law School, e li te sèvi kòm yon grefye lalwa jistis William J. Brennan, Jr. nan 

Tribinal Siprèm Etazini. 

 

Donald Carey pral jwenn nominasyon pou travay kòm yon manm nan Konsèy Administrasyon State 

University of New York (SUNY). Nominasyon sa a egzije konfimasyon Sena. Mesye. Carey se yon Vis 

Prezidan prensipal nan Fidelity National Financial ak yon anplwaye nan Associate Partner nan A.E. Smith 

Associates. Yon lidè nan sektè finans piblik pou 29 ane, li te fondatè DCC Consulting LLC, yon pati nan 

ekip Lidèchip Finans Piblik nan Goldman Sachs, ak Direktè Jesyon nan Credit Suisse First Boston. 



Haitian Creole 

Bob Megna te jwenn nominasyon kòm Direktè Egzekitif pa Entèrim New York State Thruway Authority. 

Nominasyon sa a egzije konfimasyon Sena. Mesye. Megna te travay kòm Direktè Bidjè pou Divizyon Eta 

New York nan Bidjè depi 2009, kote li te responsab pou devlopman anjeneral ak jesyon politik fiskal Eta, 

enkli sipèvizyon bidjè anyèl Eta $145 milyon dola. Sou manda Mesye. Megna nan wòl sa, Eta New York 

te atenn piwo nivo klasman finansye Eta New York nan 40 ane nan twa gwo ajans klasman kredi yo. Li te 

egalman dirije plizyè konsèy gouvènmantal nan administrasyon an, sa ki gen ladan Komite 

Restriktirasyon Finansye – sa ki chita sou ogmante efikasite gouvènman ak diminye depans atravè 

konsolidasyon ak sèvis pataje – New York Racing Association ak Konsèy Kontwòl Otorite Piblik. Mesye. 

Megna se te ansyen Komisyonè pou Depatman Taks ak Finans Eta New York, li te pase dizan kòm Direktè 

Inite Revni ak Ekonomik nan Divizyon Bidjè Eta. Li te resevwa yon lisans nan Ekonomi ak yon M.P.A. nan 

Fordham University, ansanm avèk yon dipòm ak yon metriz Sc. Nan Ekonomi nan London Lekòl Ekonomi 

ak Syans Politik. 

 

John P.L. Kelly te jwenn nominasyon kòm Sekretè Laprès. Mesye. Kelly te rantre nan administrasyon an 

nan antrepriz konsiltasyon SKD Knickerbocker nan Vil New York, kote li te sèvi kòm Vis Prezidan 

Prensipal depi 2012. Anvan sa, Mesye. Kelly te travay pou preske yon deseni nan diferan pozisyon 

prensipal nan gouvènman, enkli piwo responsab kominikasyon nan depatman sante vil New York, a tit 

Komisyonè Adjwen, ak Port Authority of New York & New Jersey, kòm Chèf Afè Piblik pa entèrim. 

Mesye. Kelly te pase plis pase sizan kòm pòt pawòl pou Depatman Lapolis Vil New York. Anplis de sèvis li 

nan gouvènman, Mesye. Kelly te yon editè biwo pou New York Daily News Express, yon kwonikè pou 

CourtTV.com ak yon redaktè pou yon enstitisyon finansye global. Li se yon diplome nan Iona College e li 

abite nan Bronx. 

 

Beth DeFalco te jwenn nominasyon l kòm Direktè Adjwen Kominikasyon pou Transpòtasyon. Pi 

resamman li te travay kòm Direktè Kominikasyon pou Senatè Etazini. Cory Booker. Anvan sa a li te pase 

15 ane nan jounalis, travay pou preske yon deseni nan Associated Press anvan li te antre nan New York 

Post pou kouvri politik nan 2012. Li te travay egalman kòm yon repòtè pou Arizona Republic ak The 

Denver Post, kote li te yon manm nan ekip gayan prim, Pulitzer ki te kouvri fiziyad Columbine High 

School. Madam. DeFalco gen yon lisans nan jounalis ak yon minè nan filozofi nan University Colorado 

nan Boulder. 

 

Frank Sobrino te jwenn nominasyon l kòm Direktè Adjwen Kominikasyon pou Vil New York. Mesye Sobio 

aktyèlman ap travay kòm Direktè Kominikasyon nan biwo Senatè Eta Jose Peralta. Yon ansyen repòtè 

nan El Diario-La Prensa, Mesye, Sobrino te travay anvan sa kòm Kontwolè Eta Sekretè Laprès H. Carl 

McCall Vil New York. Li gen yon Lisans nan Saint Bonaventure University ak yon M.P.A. nan Inivèsite 

Robert F. Wagner New York Graduate School of Public Service. 

 

Andrew S. Kennedy te jwenn nominasyon pou pozisyon Direktè Adjwen Operasyon Eta pou Politik. 

Anvan sa, Mesye. Kennedy te travay kòm Asistan Sekretè Gouvènè a pou Devlopman Ekonomik, 

kowòdone devlopman ak jesyon devlopman ekonomik Eta ak efò lojman. Anvan li te rantre nan ekip 

Gouvènè a, Mesye Kennedy te travay pandan plis pase yon deseni nan Divizyon Bidjè Eta New York ak 

pou Asanble Eta New York kote li te devlope yon plan konpreyansyon detaye sou pwogram règleman 

devlopman ekonomik ak fiskal New York. Mesye Kennedi resevwa yon diplòm metriz nan 

Administrasyon Piblik nan Kolèj Nelson A. Rockefeller Afè Piblik ak Politik ak yon diplòm bakaloreya nan 

Kolèj Syans Politik Siena. 

 

Matthew J. Millea te jwenn nominasyon kòm Direktè Adjwen Operasyon pou Administrasyon an. 

Mesye. Millea rantre nan administrasyon an apati Depatman Deta New York, kote li te travay pa twò 

lontan de sa kòm Sekretè Adjwen Eta pou Planifikasyon ak Devlopman. Anvan sa, li te Direktè Jeneral 

Adjwen Konte a pou Sèvis Fizik pou Egzekitif Konte Onondaga Joanie Mahoney. Li te yon Vis Prezidan 

Egzekitif ki te swiv pa pozisyon Prezidan pa Entèrim New York State Environmental Facilities Corporation 

de 2006 a 2010 e li te Direktè Pwogram Anviwonmantal nan Biwo Gouvènè New York apati ane 2001 

pou rive a 2006. Mesye. Millea gen yon lisans nan Siena College ak yon M.P.A. nan Columbia University 

Lekòl Afè Pilbik ak Entènasyonal. 

 

Joseph Rabito te jwenn nominasyon kòm Direktè Ajwen Operasyon Eta pou Pwogram yo. Nan fevriye 

2011, Gouvènè Cuomo te nome Mesye. Rabito kòm Komisyonè Egzekitif Adjwen nan Biwo Sèvis Jeneral 

Eta New York (OGS). Anvan li te antre nan OGS, Mesye. Rabito te okipe tit Komisyonè Adjwen nan New 

York State Homes and Community Renewal (HCR) ak Prezidan New York State Housing Trust Fund 

Corporation. Anvan nominasyon l nan HCR, Mesye. Rabito te travay kòm Komisyonè Devlopman & 

Planifikasyon pou Vil Albany, ak nan gouvènman federal la e apresa Sekretè Andrew Cuomo nan Lojman 

ak Devlopman Iben Etazini. 

 

Tracie M. Gardner te jwenn nominasyon kòm Sekretè Adjwen Sante. Madam. Gardner te travay anvan 

sa kòm Ko-Direktè Politik pou Sant Aksyon Legal kote li te dirije ak kowòdone sant defans politik piblik 

Eta New York nan domèn twoub abi sibstans, jistis kriminèl ak VIH/SIDA. Li te travay sou yon laj varyete 

pwoblèm politik sèvis sosyal ak sante federal, eta ak vil la depi 1989. Madam. Gardner te resevwa yon 

lisans nan Mount Holyoke College. 

 

Kamilah Smith te jwenn nominasyon kòm Sekretè Adjwen Homeland Security. Madam. Smith te travay 

anvan sa kòm yon Konseye Avoka nan Ajans Jesyon Ijans Federal depi 2011, e li te yon asosye nan 

Kabinè Avoka Katten Muchin Rosenman LLP nan Los Angeles, CA de 2007 a 2011. Li te resevwa yon 

Lisans nan Clark Atlanta University ak yon Doktora nan Boalt Hall University of California, Berkeley. 

 

Kisha Santiago-Martinez te jwenn nominasyon kòm Sekretè Adjwen pou lojman. Li te travay anvan sa 

kòm Asistan Komisyonè nan New York State Homes and Community Renewal, jere Inite Sèvis Bidjè a ak 

etabli Biwo Bidjè ak Jesyon Stratejik Operasyonèl. Anvan li te rejwenn gouvènman eta atravè pwogram 

bous Empire a, li te travay kòm Vis Prezidan ak Pwojè Manadjè Prensipal nan Gwoup Lojman Rosenberg. 

Li te resevwa yon lisans ak yon metriz nan Planifikasyon Rejyonal ak Iben nan University nan Albany. 

### 

